
FESTA ANIVERSARIO “4xMARCO”. Xornadas de Portas Abertas

Do 16 ao 19 de novembro de 2006

Entrada gratuíta e actividades para públicos de todas as idades

Obradoiros para familias

Nenos/as a partir de 3 anos sós ou acompañados de persoas adultas

· Datas: venres 17, sábado 18 e domingo 19 de novembro

· Lugar: Laboratorio das Artes

· Horario: venres de 18.00 a 20.00; sábado e domingo de 12.00 a 14.00 e de 17.30 a 20.00

Venres 17 e sábado 18

A PINTURA

Pintura ao límite

A exposición PINTURA MUTANTE trata sobre os límites da pintura. Neste obradoiro, nenos e adultos crearán as súas propias obras, nas que o pincel e o lenzo se substitúen por porexpán e unha serra de arame quente que ofrece un punto de partida para a improvisación. 

Rompendo coa pintura

A partir dun sinxelo xogo de unión de puntos identificamos cores e debuxamos formas ao chou. Esta é a base dunha obra abstracta que crearemos recortando e pegando formas sobre un fondo que irá mudando mentres decidimos cal será a súa aparencia definitiva.

Acción mutante

Traballamos a partir dunha imaxe fotográfica que manipulamos e convertemos nunha pintura, substituíndo os lenzos por papeis de propileno e aplicándolles calor para dar paso a novas obras, tan diversas como cada un as queira ver ou facer...

Domingo 19

O SON

Escoitar e imaxinar

Un fascinante percorrido para público infantil e adulto polas salas da planta baixa, desfrutando conxuntamente das obras sonoras da exposición A MOSTRA INVISIBLE, seguido dun obradoiro no Laboratorio das Artes no que os adultos poden continuar ou deixar aos pequenos ao coidado dos educadores para participar noutras actividades.

Paisaxe Sonora de Vigo: ¿A que soa esta cidade?

Exposición interactiva para público en xeral

· Datas: xoves 16, venres 17, sábado 18 e domingo 19 de novembro

· Lugar: sala perimetral (1º andar)

· Horario: de 11.00 a 21.00

A que soa Vigo? Existen sons que os vigueses identifiquen como propios? É Vigo unha cidade ruidosa? Queres dar un Paseo Sonoro pola cidade? Como se pode gravar a Paisaxe Sonora de Vigo? Que son as Postais Sonoras de Vigo? Ten a nosa cidade un mapa sonoro?

Estas e outras preguntas atopan respostas na exhibición titulada PAISAXE SONORA DE VIGO, que recolle os resultados do taller do mesmo nome desenvolvido no MARCO entre o 9 e o 15 de novembro. O equipo de Escoitar.org (Chiu Longina, Horacio González, Juan Gil, Berio Molina e Julio Gómez) son os coordinadores desta innovadora experiencia, que permitirá ao público pasear virtualmente e dun xeito interactivo polo mapa sonoro da nosa cidade.  

Exposicións temporais

A MOSTRA INVISIBLE

Planta baixa

PINTURA MUTANTE

Primeiro andar

MARTÍN PENA. Espazos de recreo 

Espazo Anexo

Visitas guiadas ás exposicións

· Datas: xoves 16, venres 17, sábado 18 e domingo 19 de novembro

· Lugar: salas de exposición

· Horario: ás 12.00 e 18.00

Pintura mutante + coñece ao artista

Aínda que todos os días haberá visitas guiadas á exposición PINTURA MUTANTE, as do sábado 18 e domingo 19 contarán coa presenza dalgúns dos artistas participantes (Nono Bandera, Bosco Caride, Din Matamoro, Juan Rivas), que estarán a disposición dos visitantes na sala ou galería correspondente para falar do seu traballo “a pé de obra”.

Pintando sen pintar

Un xogo pictórico aberto ao público en xeral

A pintura actual realízase sobre todo tipo de soportes, e con técnicas ben diversas. Reservamos un espazo no vestíbulo cun “autoservizo” no que o público pode escoller os seus ingredientes e experimentar con diversos materiais, ningún deles “pictórico” en sentido tradicional, para crear unha obra conxunta, unha instalación pictórica perante a que ninguén quedará indiferente.

· Data: sábado 18 de novembro

· Lugar: vestíbulo principal

· Horario: de 11.30 a 14.30 e de 17.30 a 20.30

Concertos para bebés

[Ciclo de Formación de Públicos do Festival ARE-MORE]

Bebés e nenos/as de até 5 anos acompañados de persoas adultas

Paulo Lameiro, Saxofina e amigos condúcennos por un concerto clásico que apaixona e encanta ao público de todas as idades. O día 19 de novembro, o Festival ARE MORE ofrece emocións de son en catro concertos dedicados aos maiores especialistas na audición: os bebés.

· Data: domingo 19 de novembro

· Lugar: salón de actos

· Horario: ás 11.30, 13.00, 15.30 e 17.00

· VENDA ANTICIPADA no despacho de billetes do MARCO a partir do martes 14, até completar aforo

ArtFutura 2006

Estética de Datos/Data Aesthetics

Proxección do programa audiovisual completo desta edición

· Datas: xoves 16, venres 17 e sábado 18 de novembro

· Lugar: salón de actos

· Horario: xoves e venres, ás 17.00 e 19.00; sábado ás 12.00, 17.00 e 19.00

Desde o ano 2003, o MARCO ven sendo única sede en Galicia das proxeccións do festival ArtFutura, unha actividade dirixida a todos os públicos pero especialmente atractiva para a xente nova. Baixo o título ‘Estética de Datos/Data Aesthetics’, o festival achégase este ano a terreos como a visualización de datos, a media-arquitectura, que pretende integrar os fluxos de datos nos espazos urbanos, e a introdución nos espazos escénicos das dinámicas da representación da información.

Programa A

ArtFutura Show 2006-I

Renaissance  
Programa B

ArtFutura Show 2006-II

A Scanner Darkly
Programa C

Full Motion Theater 2006

Retrospectiva Moebius
Programa D

3D en España 2006

Avance Resfest-10

Mutantes na biblioteca

Mostra bibliográfica na biblioteca-mediateca

Co gallo da exposición PINTURA MUTANTE, a biblioteca ofrece unha selección de fondos e documentación centrada nos artistas participantes nesta mostra.

· Datas: xoves 16, venres 17 e sábado 18 de novembro

· Lugar: biblioteca-mediateca (1º andar)

· Horario: de 11.00 a 14.00 e de 16.00 a 20.00

Mesa informativa da Agrupación de Amigos do MARCO

· Datas: sábado 18 e domingo 19 de novembro

· Lugar: vestíbulo principal

· Horario: de 11.00 a 14.00 e de 17.00 a 20.00

Como en ocasións anteriores, a presidenta da Agrupación de Amigos do MARCO, acompañada de persoal voluntario, estará a disposición dos visitantes nos días de maior afluencia de público. Nesta mesa informativa, todos os interesados atoparán respostas sobre os obxectivos, actividades e servizos da nosa Agrupación.

Se desexa recibir máis información, diríxase a:

MARCO, Museo de Arte Contemporánea de Vigo

Departamento de Comunicación (Marta Viana ou Pilar Souto)

Rúa Príncipe nº 54

36202 Vigo

Tel. +34 986 11 39 08 /11 39 03 / 11 39 00

Fax.+34 986 11 39 01

Email: marta.viana@marcovigo.com   pilar.souto@marcovigo.com
MARCO, Museo de Arte Contemporánea de Vigo

FUNDACIÓN MARCO: Concello de Vigo, Xunta de Galicia, Deputación de Pontevedra, Caixanova, Ministerio de Cultura

Rúa Príncipe 54. 36202 Vigo. Tel: 986 113900. Fax 986 11 39 01 info@marcovigo.com www.marcovigo.com

